ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2006 ԹՎԱԿԱՆԻ ՆՈՅԵՄԲԵՐԻ 2-Ի N 1911-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ»  ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

1. Իրավական ակտի ընդունման անհրաժեշտությունը (նպատակը)
«Հայաստանի Հանրապետության կառավարության 2006 թվականի նոյեմբերի 2-ի N 1911-Ն որոշման մեջ փոփոխություններ կատարելու մասին» կառավարության որոշման նախագծի (այսուհետ` Նախագիծ) ընդունման անհրաժեշտությունը պայմանավորված է    «Սևանի բժշկական կենտրոն» փակ բաժնետիրական ընկերության կողմից 2017թ-ին ձեռք բերված անշարժ գույքի նկատմամբ իրավունքների պետական գրանցման ճշգրտված վկայականով նախատեսված ՀՀ Գեղարքունիքի մարզի Սևանի տարածաշրջանում գործող «Սևանի բժշկական կենտրոն» փակ բաժնետիրական ընկերությանը ներկայումս պատկանող հողատարածքները, այդ թվում մասնաշենքերը, Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեին հանձնելու  անհրաժեշտությամբ:

2. Ընթացիկ իրավիճակը և խնդիրները
Համաշխարհային բանկի կողմից ֆինանսավորվող վարկային թիվ 5222-ԱՄ ծրագրի շրջանակներում «Սևանի բժշկական կենտրոն» ՓԲԸ (այսուհետ՝ Սևանի ԲԿ)համար կառուցվել է նոր շենք, բժշկական կենտրոնը հագեցվել է անհրաժեշտ բժշկական սարքավորումներով և կահույքով։ Բժշկական ծառայությունները նորակառույց մասնաշենք տեղափոխելուց հետո, համաձայն «Հայաստանի Հանրապետության կառավարության 2006 թվականի նոյեմբերի 2-ի N 1911-Ն որոշման մեջ լրացումներ և փոփոխություն կատարելու մասին» Հայաստանի Հանրապետության կառավարության 2015 թվականի հուլիսի 2-ի N 815-Ն որոշման (այսուհետ՝ Որոշում)՝ անհրաժեշտ է ՀՀ ՏԿԵՆ պետական գույքի կառավարման կոմիտե հանձնել բժշկական կենտրոնի հին մասնաշենքերը։
[bookmark: _GoBack]Հանձնվող շենք-շինությունների տվյալները Որոշման մեջ ներառելիս հիմք է ընդունվել Սևանի ԲԿ տվյալ պահին՝ 2015 թվականին, գործող անշարժ գույքի սեփականության իրավունքի գրանցման վկայականը։ Ներկայումս, պետական գույքի կառավարման կոմիտեին հանձնման ենթակա շենք-շինությունների տվյալները չեն համապատասխանում Սևանի ԲԿ-ին 12.04.2017թ. տրամադրված անշարժ գույքի նկատմամբ իրավունքի պետական գրանցման վկայականի տվյալների հետ։ Մակերեսների անհամապատասխանությունը առաջացել է նախկինում կատարված սխալ չափագրման արդյունքում: Նշվածի առնչությամբ ՀՀ Գեղարքունիքի մարզպետարանի նախաձեռնությամբ մշակվել և շրջանառության մեջ է դրվել «Հայաստանի Հանրապետության կառավարության 2006 թվականի նոյեմբերի 2-ի N 1911-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագիծ։

3.  Կարգավորման նպատակը և բնույթը
Իրավական ակտի նախագծի նպատակն է «Սևանի բժշկական կենտրոն» փակ բաժնետիրական ընկերության 2017թ-ին ձեռք բերված անշարժ գույքի նկատմամբ իրավունքների պետական գրանցման վկայականով նախատեսված հողատարածքներն ազատել և հանձնել Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեին, այլ ոչ թե Հայաստանի Հանրապետության տնտեսական զարգացման և ներդրումների նախարարության պետական գույքի կառավարման կոմիտեին: 

4. Նախագծի մշակման գործընթացում ներգրավված ինստիտուտները և անձինք
Իրավական ակտի նախագիծը մշակվել է ՀՀ Գեղարքունիքի մարզպետարանի մասնագետների կողմից:
5. Ակնկալվող արդյունքը
«Հայաստանի Հանրապետության կառավարության 2006 թվականի նոյեմբերի 2-ի N 1911-Ն որոշման մեջ փոփոխություններ կատարելու մասին» կառավարության որոշման նախագծի ընդունումը կնպաստի «Սևանի բժշկական կենտրոն» փակ բաժնետիրական ընկերության կողմից ազատմանն ենթակա տարածքների խիստ նպատակային օգտագործմանը:

ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2006 ԹՎԱԿԱՆԻ ՆՈՅԵՄԲԵՐԻ 2-Ի N 1911-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԴԵՊՔՈՒՄ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՈՒՄՆԵՐԻ ԿԱՄ ՆՎԱԶԵՑՈՒՄՆԵՐԻ ՄԱՍԻՆ
«Հայաստանի Հանրապետության կառավարության 2006 թվականի նոյեմբերի 2-ի N 1911-Ն որոշման մեջ փոփոխություններ կատարելու մասին» կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում ծախսերի և եկամուտների ավելացում կամ նվազեցում տեղի չի ունենա:

ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2006 ԹՎԱԿԱՆԻ ՆՈՅԵՄԲԵՐԻ 2-Ի N 1911-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ

«Հայաստանի Հանրապետության կառավարության 2006 թվականի նոյեմբերի 2-ի N 1911-Ն որոշման մեջփոփոխություններ կատարելու մասին» Հայաստանի Հանրապետության կառավարության որոշման նախագծի ընդունմամբ այլ իրավական ակտերում փոփոխություններ կատարելու անհրաժեշտություն չի առաջանում:
2

